


[bookmark: _Hlk86324153]పాత నిబంధన ప్రవక్తలు - మాడ్యుల్ 6 - హోషేయా గ్రంథము యొక్క పరిచయము - విషయము మరియు ఆకృతి
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
ఇశ్రాయేలు తీర్పు తరువాత ఆశీర్వాదములు కలుగుతాయని హోషేయ ప్రవచించాడు. హోషేయ మాటల నుండి మీరు ఎలాంటి ఆదరణ మరియు ప్రోత్సాహమును పొందుతారు? ఇతర విశ్వాసులను ప్రోత్సహించుటకు మీరు హోషేయ మాటలను ఎలా ఉపయోగించగలరు?
ప్రవక్త స్థానము ఇప్పుడు కూడా ఉన్నదా? ఉన్న యెడల, ఏ విధములుగా ఉన్నది? లేని యెడల, ఎందుకు లేదు?
మీ సంస్కృతిలో లేక సంఘ సమాజములో ఏ విధమైన విగ్రహారాధన లేక దేవుని యెడల స్వామిద్రోహము సహించబడుతున్నాయి? మీ పరిచర్య ఏ విధముగా ఈ విగ్రహారాధనను బట్టబయలు చేసి, దాని నుండి విమోచనను అందించగలదు?
గోమెరుతో హోషేయ సంబంధము నేడు దేవునితో సంఘము యొక్క సంబంధము విషయములో మనకు ఏమి బోధిస్తుంది?
గోమెరుతో హోషేయ సంబంధము నేడు మీతో సంఘము యొక్క సంబంధము విషయములో మనకు ఏమి బోధిస్తుంది?
దృశ్య మరియు అదృశ్య సంఘమును వర్ణించండి.
దృశ్య అదృశ్య సంఘముల మధ్య లేఖనము వ్యత్యాసము చూపుతుంది. మీ మధ్య సంఘములో కూడా అవిశ్వాసులు ఉన్నారు అను విషయము క్రైస్తవ సాక్ష్యము ఇచ్చు విషయములో మీకు ఎలా సహాయము చేస్తుంది?
ప్రియమైన కుమారునిగా దేవుడు తన ప్రజలను ప్రేమించాడని, అయితే ఆయన ప్రేమ ఆయన వారికి క్రమశిక్షణ నేర్పకుండా ఆపలేదని హోషేయ మనకు చెబుతున్నాడు. హెబ్రీ. 12:7-11ను సమీక్షించండి. ఈ జీవితములో మనము ఎదుర్కొను తాత్కాలిక తీర్పులను చూచు విషయములో ఇది మనలను ఎలా సవాలు చేస్తుంది?

సమీక్ష వాక్యము: తీర్పు కాలము తరువాత, అంత్య దినములలో ఇశ్రాయేలు దేవుని ఆశీర్వాదములను పొందుకుంటుంది.
[bookmark: _Hlk37763608]సందర్భ పరిశీలన 1: గోమెరు మరలా దేవదాసిగా వ్యభిచారములోనికి తిరిగివెళ్లిపోయింది. గోమెరు హోషేయతో తన నిబంధనను ఉల్లంఘించిన విధముగానే ఇశ్రాయేలు మరియు యూదాలు కూడా దేవునితో తమ నిబంధనను ఉల్లంఘించారు. ఆమెను ఇంటికి తీసుకొని వచ్చి మరలా ప్రేమించమని దేవుడు హోషేయకు చెప్పాడు. హోషేయ గోమెరుతో తన ప్రేమను మరియు వైవాహిక నిబంధనను నూతనపరచుకున్న విధముగానే అంత్య దినములలో తన ప్రజల పట్ల తన ప్రేమను మరియు నిబంధనను నూతనపరుస్తానని దేవుడు వాగ్దానం చేశాడు. ఆమె అనేక దినముల పాటు భర్త లేకుండా ఉంటుంది అని హోషేయ ఆమెకు చెప్పాడు. ఇశ్రాయేలు సుదీర్ఘ కాలము పాటు నాశనమును అనుభవించాలి అనుటకు ఇది చిహ్నముగా ఉన్నది. అయితే ఈ సుదీర్ఘ కాల నాశనము తరువాత, ఇశ్రాయేలు దేవుని మంచితనమును మరియు ఆశీర్వాదములను పొందుతుంది. దావీదు కుమారుడైన యేసు ద్వారా ఇది జరుగుటను మనము చూస్తాము. పాపులమైన మనలను ఆయన ఎలా ప్రేమించగలడు? మనలను విమోచించుటకు దావీదు కుమారుడైన యేసు వెల చెల్లించాడు కాబట్టి - ఆయన మరణించి, మన స్థానములో  దేవుని తీర్పును అనుభవించాడు.
సందర్భ పరిశీలన 2: జెరెమీ కరెన్ తో ప్రేమలో మునిగిపోయాడు. వారు తమ ఆరంభ 20లలో పెళ్లి చేసుకున్నారు. ఐదు సంవత్సరముల తరువాత, కరెన్ ఇల్లు వదిలి వెళ్లిపోయింది, ఆమె ఎక్కడికి వెళ్లిందో జెరెమీకి తెలియదు. కొన్ని సంవత్సరముల తరువాత, అతడు ఆమెను రాత్రివేళ వీధులలో చూశాడు. ఆమె వేశ్యగా మారింది. ఆమె శారీరకముగాను, మానసికముగాను చితికిపోయింది. జెరెమీ గుండె బద్దలైపోయింది. అది ఒక పీడకలగా మారింది. అయినప్పటికీ జెరెమీ ఆమెను ప్రేమించాడు. ఆమెను ఇంటికి తీసుకొని వచ్చి, ఆమె మరలా బలపడు వరకు ప్రేమతో చూసుకున్నాడు.
సందర్భ పరిశీలన 3:  ఉత్తర రాజ్యమైన ఇశ్రాయేలు తన శాపములను అనుభవించబోతుంది అని దేవుడు తన పరలోక న్యాయస్థానములో ప్రకటించాడు (2:2-13). అయితే, ఇశ్రాయేలు యొక్క తీర్పు తరువాత రాబోవు ఆశీర్వాదములను గూర్చి కూడా దేవుడు మాట్లాడాడు (2:14-23). ఈ ఆశీర్వాదములో రెండు మూలకములు ఉన్నాయి: 1) ఆయన భవిష్యత్తులో ఇశ్రాయేలుతో నూతన నిబంధన చేస్తాడు 2) ఆయన ఆశీర్వాదములు ప్రకృతిని నూతనపరచి, అష్షూరు హింసకు ముగింపును తీసుకొనివస్తాయి. మనం నూతన నిబంధనను అనుభవించు యేసు ద్వారా ఇది జరుగుట ఆరంభమైయ్యింది. ఒక రోజున, క్రీస్తు తిరిగివస్తాడు, అప్పుడు లోకములో హింస ఉండదు.


సమీక్ష ప్రశ్నలు:
ఒక వేశ్యను వివాహము చేసుకొని, మరలా ఆమెను వెనుకకు తీసుకొని వచ్చిన విషయములో హోషేయ ఎలా భావించియుంటాడని మీరు భావిస్తున్నారు? 
మిమ్మును మీరు జెరెమీ స్థానములో ఊహించుకోండి (సందర్భా పరిశీలన 2). మీరు ఎలా భావిస్తున్నారు? మీరేమి చేస్తారు?
ఆయన వధువు ఆయనతో అలా వ్యవహరించినప్పుడు దేవునికి ఎలా అనిపించియుంటుంది అను విషయమును మీ అధ్యయన సమాజముతో కలిసి చర్చించండి.
మనతో ఉండుటకు యేసు పంపిన పరిశుద్ధాత్మను మనం దుఖపరచగలము (ఎఫెసీ. 4:30) అని బైబిల్ చెబుతుంది. అది ఆయనను దుఖపరుస్తుంది. మీరు పరిశుద్ధాత్మను - ఆ విధంగా యేసును - దుఖపరచిన సందర్భములను గూర్చి ఆలోచించగలరా? దీనిని మీ అధ్యయన సమాజములో చర్చించండి. 
క్రియా అభ్యాసములు:
మీ పాపమును మీరు ఎంత ఎక్కువగా అర్థం చేసుకుంటే, మీ స్థానములో మరణించినందుకు మీరు ప్రభువైన యేసుకు అంత కృతజ్ఞులుగా ఉంటారు. మీరు ఎంత కృతజ్ఞులుగా ఉన్నారో విశ్లేషించండి. మీ కృతజ్ఞత భావము మీ అనుదిన క్రియలు మరియు ఇతరులతో పాలుపంపులలో ఎలా కనిపిస్తుంది?
యేసు ప్రేమించరానివారిని ప్రేమించాడు. ఈ వారము మీకు తెలియని ఒకరికి లేక బాగా తెలియని వారికి - మీరు ప్రేమింపదగనివారని భావించు ఒకరికి - క్రీస్తు ప్రేమను చూపుటకు ఏదో ఒకటి చేయండి. తరువాత మీ అనుభవమును వ్రాతపూర్వకముగా సమీక్షించండి - వీలైతే మీ దినచర్యలో.



